
DOKTÈ W MOUN KI TOUPRE W NAN METWO A FANMI W

PRAN VAKSEN KONT GRIP PA W LA JODI A!
Ale nan kabinè doktè w la oswa rele nou pou ou pran yon randevou.

Vaksen kont Grip – Kesyon Yo Poze Souvan
Kiyès ki sipoze pran vaksen kont grip?

	+ Tout abitan New York ki gen 6 mwa oswa plis ta 
sipoze pran vaksen kont grip la, espesyalman:*

	+ Timoun ki pa ko gen 5 lane

	+ Granmoun ki gen plis pase 50 lane

	+ Fanm ansent ak fanm ki sot akouche

	+ Moun ki gen pwoblèm medikal kwonik tankou 
dyabèt, opresyon, VIH, obezite, maladi ren ak 
maladi kè

	+ Rezidan ak anplwaye mezon retrèt oswa 
etablisman swen alontèm 

	+ Tout travayè ki esansyèl, espesyalman sa ki nan 
domèn sante yo

Poukisa li enpòtan konsa pou nou pran vaksen 
kont grip la ane sa a?

	+ Li posib pou w gen alafwa ni grip ni COVID-19.

	+ Vaksen kont grip la pèmèt nou evite plizyè 
milyon maladi ansanm ak vizit kay doktè chak 
ane ki gen rapò ak grip. Pandan sezon grip 
2023-2024 la, grip la te lakoz apeprè 40 milyon 
ka maladi grip, 470,000 moun te entène lopital 
ak 28,000 ka lanmò.

	+ Viris ki bay grip la ak sa ki bay COVID-19 la 
diferan. Kidonk, menm si vaksen kont grip la 
p ap anpeche COVID-19, l ap diminye fado 
siplemantè ka maladi grip, entène lopital ak 
lanmò nan kominote nou an ak enpak li sou 
sistèm swen sante a.

Ki pi bon fason pou w pwoteje tèt ou ak lòt 
moun kont grip ak lòt maladi respiratwa?

	+ Pran vaksen kont grip ki ajou a ak vaksen 
COVID-19 ki ajou a chak sezon viris respiratwa 
a rive

	+ Kenbe abitid pou w lave oswa pase sanitayzè 
nan tout men w

	+ Kenbe prensip respiratwa yo: Kouvri bouch ou 
ak nen w lè w ap touse ak lè w ap estène

	+ Evite manyen zye w, nen w ak bouch ou

	+ Evite kontak sere avèk moun ki malad

	+ Mete bon kalite mas siperyè lè ou yon kote ki 
gen anpil moun oswa kote ki fèmen ak moun 
ou pa konnen epi asire w li kouvri bouch ou ak 
nen ou

	+ Si w santi w malad, rete lakay ou, epi kontakte 
founisè swen primè ou oswa pale ak yon 
founisè vityèl ExpressCare sou ExpressCare.nyc 
oswa rele 631-397-2273.

	+ Si w santi w malad, fè tès grip ak COVID-19

Èske mwen ka pran vaksen kont grip la an 
menm tan ak vaksen kont COVID-19 la?
Wi. Ou ka resevwa vaksen kont grip la an menm 
tan ak lòt vaksen, tankou vaksen COVID-19, epi, 
si ou elijib, vaksen kont Viris Respiratwa Sensisyal 
(Respiratory Syncytial Virus, RSV).

Grip (Influenza) 
	+ Se yon enfeksyon respiratwa (respirasyon) viris grip la koze.

	+ Transmisyon an fèt nan ti gout respiratwa, nan ayewosòl epi nan kontak ak sifas ki kontamine

	+ Pifò moun ki gen grip la enfekte lòt moun apeprè 1 jou anvan sentom yo parèt jiska 5-7 jou apre 
sentom yo fin parèt

	+ Yo ka trete w avèk medikaman antiviral Administrasyon Manje ak Medikaman (Food and Drug 
Administration, FDA) apwouve ki vize viris grip la

COVID-19 
	+ Yon enfeksyon respiratwa yon kowonaviris koze, ki rele SARS_CoV-2

	+ Li ka pi kontajye pase grip la

	+ Transmisyon an fèt nan ti gout respiratwa ak nan ayewosòl

	+ Anjeneral, sentom COVID-19 yo kòmanse apeprè nan 4-5 jou apre ou fin ekspoze a viris la

	+ Li kapab lakoz yon sendrom enflamatwa milti-sistèm (multisystem inflammatory syndrome) lakay 
timoun yo

	+ Pi devan li ka pwovoke efè segondè ki rele ''Long COVID'' ki ka gen ladan l yon bann sentòm ki 
kapab dire plizyè semèn oswa plizyè mwa aprè enfeksyon an

	+ Yo ka trete w avèk medikaman antiviral FDA apwouve

Tou de 
	+ Gen sentom ki sipèpoze tankou: lafyèv, frison, tous, souf kout, difikilte pou respire, fatig, gòj fè 

mal, nen k ap koule ak nen bouche, doulè nan mis, kò fè mal, tèt fè mal, vomisman, dyare

	+ Ni vaksen grip la ni vaksen COVID-19 la ka anpeche ak diminye chans pou devlope Maladi grav.

 

Vaksen kont grip yo san danje, yo rapid epi yo 
disponib gratis pou pasyan ki vaksinen nan youn nan 
sant vaksinasyon nou yo. Pran vaksen kont grip pa 
w la jodi a! Ale sou nychealthandhospitals.org oswa 
rele 1-844-NYC-4NYC (1-844-692-4692) pou w jwenn 
yon lokal ki tou prè w.


